LIG]
Nr. 22/2022

PER RATIFIKIMIN E MARREVESHJES NDERMJET REPUBLIKES
SE SHQIPERISE DHE BASHKIMIT EVROPIAN PER PJESEMARRJEN E
REPUBLIKES SE SHQIPERISE NE PROGRAMIN EVROPA KRIJUESE (2021-2027)

Né mbéshtetje té neneve 78, 83, pika 1, dhe 121, pika 1, té¢ Kushtetutés, me propozimin e
Késhillit té€ Ministrave,

KUVENDI
I REPUBLIKES SE SHQIPERISE

VENDOSI:
Neni 1

Ratifikohet marréveshja ndérmjet Republikés sé Shqipérisé dhe Bashkimit Evropian pér
pjesémarrjen e Republikés sé Shqipérisé né Programin Evropa Krijuese (2021-2027) sipas tekstit
qé€ 1 bashkélidhet kétij ligji.

Neni 2
Ky ligj hyn né fuqi 15 dité pas botimit né Fletoren Zyrtare.
Miratuar né datén 10.3.2022.

Shpallur me dekretin nr. 13520, daté 28.3.2022, té Presidentit té¢ Republikés sé&
Shqipérisé, Ilir Meta.

MARREVESH]JE
NDERMJET REPUBLIKES SE SHQIPERISE DHE BASHKIMIT EVROPIAN
PER PJESEMARRJEN E REPUBLIKES SE SHQIPERISE NE PROGRAMIN
“EVROPA KRIJUESE”
(2021-2027)

Qeveria e Republikés sé Shqipérisé (né vijim e referuar si “Shqipéria”), nga njéra ané, dhe
nga ana tjetér, Komisioni Evropian (né vijim 1 referuar si “Komisioni”), né emér té Bashkimit
Evropian (né vijim i referuar si “Unioni”),

né vijim té referuara si “Palét”,

DUKE PASUR PARASYSH SE njé Marréveshjen e Stabilizim-Asocimit ndérmjet Republikés
s¢ Shqipérisé, nga njéra ané, dhe Komuniteteve Evropiane dhe Shteteve Anétare té tyre, nga
ana tjetér, éshté miratuar me vendimin e Késhillit dhe Komisionit 2009/332/KE Euratom'.
Neni 129 1 Marréveshjes sé Stabilizim-Asociimit parashikon se Marréveshja Kuadér
ndérmjet Republikés sé Shqipérisé dhe Komunitetit Evropian mbi parimet e
pérgjithshme pér pjesémarrjen e Republikés sé Shqipérisé né programet e Komunitetit?, e

nénshkruar mé 22 néntor 2004, do té jeté pjesé pérbérése e marréveshjes sé lartpérmendur
ku parashikohen parimet e pérgjithshme pér pjesémarrjen e Republikés sé Shqipérisé né
programet ¢ Unionit. Kjo marréveshje ndérkombétare pérbén dhe ka té njéjtat efekte ligjore si
njé¢ memorandum mirékuptimi i deklaruar sipas nenit 5 té Marréveshjes Kuadér pér termat
dhe kushtet pér pjesémarrjen né programet e Komunitetit;

DUKE PASUR PARASYSH SE Evropa Krijuese, programi i Unionit pér té mbéshtetur
diversitetin kulturor dhe pér té nxitur konkurrencén e sektoréve kulturoré dhe krijues, u krijua
me rregulloren (BE) 2021/818 té Parlamentit Evropian dhe té Késhillit® (né vijim e referuar
si Rregullorja e Evropés Krijuese”);

DUKE PASUR PARASYSH SE né pérputhje me nenin 9(2) té rregullores sé Evropés
Krijuese qé lidhet me asociimin e vendeve té treta, termat dhe kushtet specifike t€ asociimit
duhet té pércaktohen nga njé marréveshje ndérkombétare ndérmjet Unionit dhe Vendit té
Asociiuar;

DUKE PRANUAR se objektivat dhe parimet e pérgjithshme t€ programit t€¢ Unionit Evropa
Krijuese jané thelbésore nga piképamja kulturore, demokratike, mjedisore, sociale dhe
ckonomike dhe jané vecganérisht té réndésishme pér shoqérité tona dhe sektorét kulturoré qé
pérballen me sfidat aktuale té lidhura me globalizimin, ndryshimet klimatike dhe digjitalizimin;

DUKE KONFIRMUAR se kéta objektiva politikash, té reflektuar edhe né Konventén e
UNESCO-s té vitit 2005 pér Mbrojtjen dhe Promovimin e Diversitetit t€ Shprehjeve Kulturore,
aplikohen nga Shqipéria duke u pérballur me sfida té ngjashme dhe duke ndaré té njéjtat parime,
té tilla si: demokracia, sundimi 1 ligjit, respektimi i té€ drejtave té njeriut, duke pérfshiré baraziné
ndérmjet té gjithé popujve, baraziné gjinore, liriné e shprehjes dhe lirin€ artistike;

DUKE MARRE NE KONSIDERATE objektivat e pérbashkét, vlerat dhe lidhjet e forta té
Paléve né fushén e kulturés, audio-vizuale dhe medias, té krijuara né té kaluarén népérmjet
pjesémarrjes né programin Evropa Krijuese 2014-2020, dhe déshirén e pérbashkét té Paléve pér
té zhvilluar, forcuar mé tej, stimuluar dhe zgjeruar marrédhéniet dhe bashképunimin e tyre né to;

DUKE MARRE NE KONSIDERATE kushtet e pércaktuara né nenin 9(2) té rregullores sé
Evropés Krijuese, vendet e Politikés Evropiane té Fqinjésisé mund té pérfitojné, gjithashtu, nga
njé derogim pér té marré pjesé né fushén ndérsektoriale dhe né disa veprime té fushés sé medias.
Kur vleréson pérshtatshmériné e njé derogimi té tillé, BE-ja merr parasysh, vecanérisht, rrethana
té tilla si situata specifike e tregut audio-vizual né vendin né fjalé dhe nivelin e integrimit né
politikén audio-vizuale evropiane®.

KANE RENE DAKORD SI ME POSHTE:

Neni 1
Fushéveprimi i asociimit

1. Shqipéria do t€ marré pjesé si vend 1 asociiuar né “Evropa Krijuese”, programi i Unionit
pér sektorét kulturoré dhe krijues (né vijim 1 referuar si “Programi”), si¢ pércaktohet nga
rregullorja BE 2021/818 e Patlamentit Evropian dhe e Késhillit.

2. Shqipéria do té€ marré pjesé si vend 1 asociiuar né veprimet e méposhtme té Programit:

a) té gjitha veprimet né fushén e kulturés;

b) té gjitha veprimet né fushén ndérsektoriale dhe né fushén e medias deri mé 31 dhjetor
2022. Pas késaj date, vazhdimi i pjesémarrjes né fushén ndérsektoriale dhe media do té
kushtézohet nga provat e paraqitura né Union se Shqipéria plotéson kushtet e pércaktuara né
direktivén 2010/13/BE?, si¢c pérmendet né nenin 9(2) té rregullores sé¢ Evropés Krijuese.
Shqipéria do té garantojé qé kéto kushte té vijojné té pérmbushen gjaté gjithé kohézgjatjes sé
Programit. Nése provat e paragitura nuk jané t€ mjaftueshme ose nése gjaté zbatimit té

Marréveshjes rezulton se kushtet nuk jané pérmbushur, pjesémarrja né media dhe fushén
ndérsektoriale do té ndérpritet ose nuk mund té zgjatet. Né rastin e paré, dispozitat e nenit 6,
paragrafét 6 dhe 7 jané t€ zbatueshme wutatis mutands.

Neni 2
Termat dhe kushtet e pjesémarrjes né Programin e Evropés Krijuese

1. Shqipéria do té marré pjesé né Program si njé vend 1 asociiuar né pérputhje me kushtet e
pércaktuara né Marréveshjen Kuadér q¢ mbulon pjesémarrjen e Shqipérisé né ¢do program té
Unionit, dhe sipas termave dhe kushteve té pércaktuara né kété Marréveshje, né aktin ligjor té
referuar né nenin 1 té késaj Marréveshjeje, si dhe né ¢do rregull tjetér qé lidhet me zbatimin e
Programit dhe aktivitetit né versionet e tyre mé té pérditésuara.

2. Me pérjashtim té rasteve kur parashikohet ndryshe né termat dhe kushtet e pérmendura né
paragrafin 1 té kétij neni, personat juridiké, t€ vendosur né Shqipéri mund t€ marrin pjesé né
veprimet e Programit sipas kushteve té barabarta me ato té zbatueshme pér personat juridiké té
vendosur né Union, duke pérfshiré respektimin pér masat kufizuese té BE-sé’,

3. Shqipéria do té krijojé strukturat dhe mekanizmat e duhur né nivel kombétar dhe do té
miratojé té gjitha masat e tjera t€ nevojshme pér koordinimin dhe organizimin kombétar té
aktiviteteve pér zbatimin e Programit, né pérputhje me dispozitat pérkatése né rregulloren e
Evropés Krijuese. Né vecanti, Shqipéria merr pérsipér té€ krijojé njé Byro pér Evropén Krijuese
né pérputhje me nenin 7(1)(d) té rregullores pér Evropén Krijuese dhe udhézimet e dhéna nga
Komisioni.

4. Té¢ drejtat e Shqipérisé pér pérfaqésim dhe pjesémarrje né Komitetin e Evropés Krijuese, té
krijuar nga neni 24 i rregullores pér Evropén Krijuese dhe néngrupet e saj, jané ato té
zbatueshme pér vendet e asociiuara. Si rrjedhojé, pérfagésuesit e Shqipérisé do té kené té drejté
té marrin pjesé si vézhgues né Komitetin e Evropés Krijuese pérgjegjés pér monitorimin e
zbatimit té Programit, pa té drejté vote, pér té cilin Shqipéria kontribuon financiarisht dhe pér
pikat qé lidhen me Shqipériné.

5. Shpenzimet e udhétimit dhe géndrimit t€ béra nga pérfaqésuesit dhe ekspertét e Shqipérisé
pér té marré pjesé si vézhgues né punén e Komitetit té referuar né nenin 24 té rregullores sé
Evropés Krijuese, ose né takime té tjera qé lidhen me zbatimin e Programit, do té rimbursohen
nga Komisioni mbi té njéjtén bazé dhe né pérputhje me procedurat né fuqi pér pérfagésuesit e
Shteteve Anétare t€ Bashkimit Evropian.

0. Palét do té béjné ¢do pérpjekje, brenda kuadrit té€ dispozitave ekzistuese, pér té lehtésuar
lévizien dhe géndrimin e liré té artistéve, gazetaréve dhe profesionistéve qé marrin pjesé né
aktivitetet e mbuluara nga kjo Marréveshje dhe pér té lehtésuar 1évizjen ndérkufitare té mallrave
dhe shérbimeve té synuara pér pérdorim né aktivitete t€ tilla.

7. Shqipéria do té marré té gjitha masat e nevojshme, sipas rastit, pér t€ garantuar q¢ mallrat
dhe shérbimet e blera né Shqipéri ose té importuara né Shqipéri, t€ financohen pjesérisht ose
térésisht né pérputhje me marréveshjet e grantit dhe/ose kontratat e lidhura pér realizimin e
aktiviteteve né pérputhje me kété Marréveshje, pérjashtohen nga detyrimet doganore, detyrimet e
importit dhe tarifat e tjera fiskale, pérfshiré TVSH-né, té cilat jané té€ zbatueshme né Shqipéri.

8. Gjuha angleze do té pérdoret nga Shqipéria pér kontaktet e saj me Komisionin pér
procedurat qé lidhen me kérkesat, kontratat dhe raportet, si dhe pér aspekte té tjera
administrative té Programit.

Neni 3
Kontributi financiar

6 Masat kufizuese té BE-se jané miratuar sipas nenit 29 té€ Traktatit pér Bashkimin Evropian ose nenit 215 té
Traktatit pér Funksionimin e Bashkimit Evropian.



1. Pjesémarrja e Shqipérisé ose e personave juridiké té Shqipérisé né Program do té jeté
subjekt 1 Shqipérisé qé kontribuon financiarisht né Program dhe kostot pérkatése t€ menaxhimit,
ekzekutimit dhe funksionimit né kuadér té buxhetit té pérgjithshém té Unionit (né vijim i
referuar si “Buxheti 1 Unionit”).

2. Kontributi financiar do té keté formén e:

a) njé kontributi operacional; dhe

b) njé tarife pjesémarrjeje.

3. Kontributi financiar do t€ jeté né formén e njé pagese vjetore t€ béré me njé kést, né
pérputhje me kérkesén pér fondet, dhe do té paguhet jo mé voné se 45 dité pas datés sé thirrjes.

4. Kontributi operacional do té mbulojé shpenzimet operative dhe mbéshtetése té Programit
dhe do té jeté shtesé si né ndarjet e angazhimeve, ashtu edhe né pagesat ndaj shumave té
regjistruara né buxhetin e Unionit, t€ miratuara pérfundimisht pér Programin.

5. Kontributi operacional bazohet né njé kontribut ky¢ té pércaktuar si raporti i Produktit té
Brendshém Bruto (PBB) té Shqipérisé me ¢mimet e tregut ndaj PBB-sé sé Unionit me ¢mimet e
tregut. PBB-té me ¢mimet e tregut qé do té aplikohen, do té pércaktohen nga Unioni, bazuar né
té€ dhénat statistikore mé té fundit t€ disponueshme pér llogaritjet e buxhetit né vitin para vitit
kur duhet paguar pagesa vjetore. Me ané té derogimit, pér vitin 2021, kontributi operacional do
té bazohet né PBB-né e vitit 2019 me ¢mimet e tregut. Rregullimet pér kété kontribut kyc jané
pércaktuar né shtojcén 1.

0. Kontributi fillestar operacional do té llogaritet duke zbatuar kontributin kyg, si¢ éshté
rregulluar, pér ndarjet fillestare té€ angazhimeve té regjistruara né buxhetin e Unionit, té miratuara
pérfundimisht pér vitin e zbatueshém pér financimin e Programit.

7. Tarifa e pjesémarrjes do t€ jeté 4% e kontributit fillestar vjetor operacional, si¢ llogaritet né
pérputhje me paragrafét 4 dhe 5 dhe do té regjistrohet né faza, si¢ pércaktohet né shtojcén I.

8. Unioni do t’1 ofrojé Shqipérisé informacion né lidhje me pjesémartjen e saj financiare, si¢
pérfshihet né informacionin buxhetor, kontabél, té performancés dhe vlerésimin qé u jepet
autoriteteve buxhetore dhe zbatuese t€ Unionit né lidhje me programin. Ky informacion do té
jepet duke pasur parasysh rregullat e konfidencialitetit dhe té mbrojtjes sé té dhénave té
Shqipérisé dhe Unionit dhe nuk cenon informacionin qé Shqipéria ka té drejté té marré sipas
shtojcés II.

9. Té¢ gjitha kontributet e Shqipérisé ose pagesat nga Unioni, si dhe llogaritja e shumave té
detyrimeve ose qé do t€ merren, do té béhen né euro.

Neni 4
Monitorimi, vlerésimi dhe raportimi

1. Pa cenuar pérgjegijésité e Komisionit, Zyrés Evropiane Kundér Mashtrimit (OLAF) dhe
Gjykatés sé¢ Audituesve té Bashkimit Evropian né lidhje me monitorimin dhe vlerésimin e
Programit, pjesémarrja e Shqipérisé né Program do té monitorohet vazhdimisht mbi njé bazé
partneriteti qé pérfshin Shqipériné dhe Komisionin.

2. Rregullat né lidhje me menaxhimin e géndrueshém financiar, duke pérfshiré kontrollin
financiar, rikuperimin dhe masat e tjera kundér mashtrimit né lidhje me financimin e Unionit
sipas késaj Marréveshjeje, pércaktohen né shtojcén II.

Neni 5
Lidhja me marréveshjet e tjera ndérkombétare

1. Kjo marréveshje do té zbatohet né pérputhje me detyrimet e Paléve sipas Konventés sé
UNESCO-s pér Mbrojtjen dhe Promovimin e Diversitetit t€ Shprehjeve Kulturore té vitit 2005.



Neni 6
Dispozitat pérfundimtare

1. Kjo Marréveshje do té hyjé né fuqi né datén kur Palét kané njoftuar njéra-tjetrén pér
pérfundimin e procedurave t€ tyre té brendshme té nevojshme pér kété géllim.

2. Kjo Marréveshje do té€ zbatohet nga data 1 janar 2021. Ajo do té mbetet né fuqi pér aq
kohé sa éshté e nevojshme pér pérmbushjen e té gjitha projekteve dhe aktiviteteve té financuara
nga Programi, té gjitha veprimet e nevojshme pér té mbrojtur interesat financiare t€ Bashkimit
Evropian dhe té gjitha detyrimet financiare qé rrjedhin nga zbatimi i késaj Marréveshjeje
ndérmjet Paléve.

3. Shqipéria dhe Unioni mund ta zbatojné kété Marréveshje pérkohésisht né pérputhje me
procedurat dhe legjislacionin e tyre té brendshém pérkatés. Zbatimi i pérkohshém do té fillojé né
datén kur Palét kané njoftuar njéra-tjetrén pér pérfundimin e procedurave té tyre t€ brendshme
té nevojshme pér kété qéllim.

4. Nése Shqipéria njofton Komisionin qé vepron né emér t€ Unionit se nuk do té pérfundojé
procedurat e saj t€ brendshme té nevojshme pér hyrjen né fuqi té késaj Marréveshjeje, kjo
Marréveshje do té pushojé sé zbatuari né datén e martjes sé kétij njoftimi nga Komisioni, i cili do
té pérbéjé datén e ndérprerjes pér géllimet e késaj Marréveshjeje.

5. Zbatimi i késaj Marréveshjeje mund té pezullohet me iniciativén e Unionit, né rast té
mospagesés sé kontributit financiar ose operacional qé duhet paguar nga Shqipéria, si¢
pérshkruhet né pikén II, paragrafi 3, té shtojcés 1.

Pezullimi 1 zbatimit té késaj Marréveshjeje do té€ njoftohet nga Komisioni né Shqipéri me njé
letér zyrtare njoftimi, e cila do t€ hyjé né fuqi 30 dité pas martjes sé kétij njoftimi nga Shqipéria.

NEé rast se zbatimi i késaj Marréveshjeje pezullohet, personat juridiké té vendosur né Shqipéri,
nuk do té kené té drejté t€ marrin pjesé né procedurat e dhénies sé kontratés qé nuk kané
pérfunduar ende kur pezullimi té hyjé né fuqi. Procedura e dhénies sé kontratés do té
konsiderohet e pérfunduar kur si rezultat 1 késaj procedure jané ndérmarré angazhime ligjore.

Pezullimi nuk cenon detyrimet ligjore té lidhura me personat juridiké té€ vendosur né Shqipéri
pérpara hytjes né fuqi té€ pezullimit. Kjo Marréveshje do té vijojé té€ zbatohet pér kéto angazhime
ligjore.

Komisioni do té njoftojé menjéheré Shqipériné pasi té jeté marré nga Komisioni e gjithé
shuma e kontributit financiar ose operacional. Pezullimi do té higet me efekt t€ menjéhershém
pas kétij njoftimi.

Q¢ nga data e heqjes sé pezullimit, personat juridiké té Shqipérisé do té jené sérish té
pranueshém né procedurat e dhénies sé kontratés té filluara pas késaj date dhe né procedurat e
dhénies sé kontratés, té filluara pérpara késaj date, pér té cilat nuk kané skaduar afatet pér
paraqitjen e aplikimeve.

0. Secila palé mund ta pérfundojé kété Marréveshje né ¢do kohé me njé njoftim me shkrim qé
informon pér géllimin pér ta pérfunduar até.

Ndérprerja do té hyjé né fuqi tre muaj kalendariké pas datés kur njoftimi me shkrim i arrin
marrésit. Data kur pérfundimi hyn né fuqi, do té pérbéjé datén e pérfundimit pér géllimet e késaj
Marréveshjeje.

7. Kur kjo Marréveshje pushon sé zbatuari pérkohésisht né pérputhje me paragrafin 4 ose
pérfundon né pérputhje me paragrafin 6, Palét bien dakord qé:

a) projektet, veprimet, aktivitetet ose pjesét e tyre né lidhje me té cilat jané ndérmarré
angazhime ligjore gjaté zbatimit t€ pérkohshém dhe/ose pas hyrjes né fuqi té késaj Marréveshjeje
dhe pérpara se kjo Marréveshje té pushojé sé zbatuari ose té pérfundojé, do té vijojné deri né
plotésimin e tyre sipas kushteve t€ pércaktuara né kété Marréveshje;



b) kontributi financiar vjetor i vitit N gjaté té cilit kjo Marréveshje pushon sé zbatuari
pérkohésisht ose pérfundon, do té paguhet térésisht né pérputhje me nenin 3 té késaj
Marréveshjeje.

Palét do té zgjidhin, me pélgim té pérbashkét, ¢do pasojé tjetér té pérfundimit ose ndérprerjes
s¢ zbatimit t€ pérkohshém té késaj Marréveshjeje.

8. Kjo Marréveshje mund té ndryshohet vetém me shkrim me pélgimin e pérbashkét té
Paléve. Hyrja né fuqi e amendamentit do té ndjeké t€ njéjtén proceduré si ajo e zbatueshme pér
hyrjen né fuqi t€ Marréveshjes.

9. Shtojcat e késaj Marréveshjeje do té jené pjesé pérbérése e késaj Marréveshjeje.

10. Kjo Marréveshje do té hartohet né dy kopje né gjuhén angleze.

Béré ... né ......,, né datén.......... té Vitit ..........

Pér Republikén e Shqipérisé:
Elva Margariti
Ministér 1 Kulturés

Pér Bashkimin Evropian:
Mariya Gabriel
Komisioner pér Inovacionin, Kérkimin, Kulturén, Arsimin dhe Rininé

Shtojca I “Rregullat qé rregullojné kontributin financiar té Shqipérisé né programin e Evropés
krijuese (2021-2027)”
Shtojca II “Menaxhimi financiar”

SHTOJCA 1
RREGULLAT QF RREGULLOJNF, KONTRIBUTIN FINANCIAR TE SHQIPERISE
NI, PROGRAMIN E “EVROPIES KRIJUESE” (2021-2027)

1. Llogaritja e kontributit financiar t&€ Shqipérisé

1. Kontributi financiar i Shqipérisé né Program do té pércaktohet mbi baza vjetore né
pérpjesétim me, dhe si shtesé, me shumén e disponueshme ¢do vit né buxhetin e Unionit pér
ndarjet buxhetore té nevojshme pér menaxhimin, zbatimin dhe funksionimin e Programit.

2. Tarifa e pjesémartjes, e pérmendur né nenin 3(7) té€ késaj Marréveshjeje, do té ndahet si mé
poshté:

2021: 0.5%;

2022: 1.0%;

2023: 1.5%;

2024: 2.0%;

2025: 2.5%;

2026: 3.0%;

2027: 4.0%.

3. Né pérputhje me nenin 3(5) t€ késaj Marréveshjeje, kontributi fillestar operacional, qé duhet
paguar nga Shqipéria pér pjesémarrjen e saj né Program, do té llogaritet pér vitet financiare
pérkatése, duke aplikuar njé rregullim né kontributin kyg.

Rregullimi 1 gelésit t€ kontributit do té jeté:

Celési 1 kontributit 1 rregulluar = Celési 1 kontributit x Koeficienti

Koeficienti i pérdorur pér llogaritjen e mésipérme pér té rregulluar celésin e kontributit do té
jeté 0.55.

I. Pagesa e kontributit financiar t& Shqipérisé



1. Komisioni do i komunikojé Shqipérisé, sa mé shpejt té jeté e mundur dhe maksimumi kur
publikon thirrjen e paré pér fonde té vitit financiar, informacionin e méposhtém:

a) shumat né ndarjet e angazhimeve né buxhetin e Unionit té miratuara pérfundimisht pér
vitin né fjalé pér linjat buxhetore qé mbulojné pjesémarrjen e Shqipérisé né Program;

b) shumén e tarifés sé pjesémarrjes té pérmendur né nenin 3(7) té€ késaj Marréveshjeje;

N¢é bazé té projektbuxhetit té tij, Komisioni do té sigurojé njé vlerésim té informacionit pér
vitin pasardhés sipas pikave “a” dhe “b” sa mé shpejt t€ jeté e mundur, dhe maksimumi deri mé
1 shtator té vitit financiar.

2. Komisioni do té 1éshojé, jo mé voné se né prill t€ ¢do viti financiar, njé thirrje pér fonde
pér Shqipériné qé korrespondon me kontributin e saj sipas késaj Marréveshjeje.

Cdo thirrje pér fonde do té parashikojé pagesén e kontributit té€ Shqipérisé jo mé voné se 45
dité pas shpalljes sé thirrjes pér fonde.

Pér vitin e paré té€ zbatimit té késaj Marréveshjeje, Komisioni do té 1éshojé thirrjen pér fonde
brenda 60 ditéve nga nénshkrimi i késaj Marréveshjeje.

3. Shqipéria do té paguajé kontributin e saj financiar sipas késaj Marréveshjeje né pérputhje
me paragrafin 3, t€ nenit 3, t€ késaj Marréveshjeje. Né mungesé té pagesés nga Shqipéria deri né
datén e caktuar, Komisioni do té dérgojé njé letér zyrtare kujtese.

(Cdo vonesé né pagesén e kontributit financiar do té shkaktojé pagesén e interesit té vonesés
nga Shqipéria pér shumén e papaguar nga data e caktuar.

Norma e interesit pér shumat e arkétueshme té papaguara né datén e caktuar do té jeté norma
e aplikuar nga Banka Qendrore Evropiane pér operacionet e saj té rifinancimit kryesor, si¢ €shté
publikuar né seriné C t€ Gazetés Zyrtare t€ Bashkimit Evropian, né fuqi ditén e paré kalendarike
té muajit né té cilin bie data e skadimit, e rritur me njé piké pérgindje e gjysmé.

Né rast se vonesa né pagesén e kontributit éshté e tillé q¢ mund té rrezikojé ndjeshém
zbatimin dhe menaxhimin e Programit, pjesémartja e Shqipérisé né Program mund té pezullohet
nga Komisioni pas mungesés sé¢ pagesés 20 dité€ pune pas njé letre zyrtare, pa cenuar detyrimet e
Unionit sipas marréveshjeve té granteve dhe/ose kontratave té lidhura tashmé mbi zbatimin e
veprimeve indirekte pér té cilat éshté pérzgjedhur Shqipéria.

SHTOJCA I
MENAXHIMI I QENDRUESHEM FINANCIAR
MBROJTJA E INTERESAVE FINANCIARE DHE RIKUPERIMI

Neni 1
Rishikime dhe auditime

1. Bashkimi Evropian ka té drejté té kryejé, né pérputhje me aktet e zbatueshme té njé ose mé
shumé institucioneve ose organeve té Unionit dhe si¢ parashikohet né matréveshjet dhe/ose
kontratat pérkatése, rishikime dhe auditime teknike, shkencore, financiare ose lloje té tjera né
ambientet e ¢do personi fizik me vendqéndrim ose ¢do subjekti juridik té€ vendosur né Shqipéri
dhe qé merr fonde nga Bashkimi Evropian, si dhe ¢do palé té treté té pérfshiré né zbatimin e
fondeve té Unionit me vendqéndrim ose t€ vendosur né Shqipéri. Rishikimi dhe auditime té tilla
mund té kryhen nga agjentét e institucioneve dhe organeve té Bashkimit Evropian, né veganti té
Komisionit Evropian dhe Gjykatés Evropiane té Audituesve ose nga persona té tjeré té
mandatuar nga Komisioni Evropian.

2. Agjentét e institucioneve dhe organeve té Bashkimit Evropian, né vecanti t¢ Komisionit
Evropian dhe Gjykatés Evropiane té Audituesve, dhe personat e tjeré té mandatuar nga
Komisioni Evropian, do té kené aksesin e duhur né vendet, punét dhe dokumentet (si né
versionet elektronike dhe né letér) dhe pér té gjithé informacionin e kérkuar pér té kryer auditime
t€ tilla, duke pérfshiré té drejtén pér té marré njé kopje fizike/elektronike, dhe ekstrakte, ¢do



dokument ose pérmbajtjen e ¢do mediumi té dhénash té mbajtur nga personi fizik i audituar ose
personi juridik, ose nga pala e treté e audituar.

3. Shqipéria nuk do té parandalojé ose ngrejé ndonjé pengesé té veganté pér té drejtén e hyrjes
né Shqipéri dhe pér hyrjen né ambientet e agjentéve dhe personave té tjeré té pérmendur né
paragrafin 2 pér arsye té ushtrimit t€ detyrave té tyre t€ pérmendura né kété nen.

4. Pavarésisht pérfundimit ose ndérprerjes sé késaj Marréveshjeje ose pérfundimit té
pjesémarrjes sé Shqipérisé né Program, rishikimet dhe auditimet mund té kryhen edhe pasi
skadimi, ndérprerja ose pérfundimi pérkatés hyn né fuqi, sipas kushteve té pércaktuara né ligjin
né fuqi, aktet e njé ose mé shumé institucioneve ose organeve t€ Bashkimit Evropian dhe si¢
parashikohet né marréveshjet dhe/ose kontratat pérkatése né lidhje me ¢do angazhim ligjor qé
zbaton buxhetin e Bashkimit Evropian té lidhur nga Bashkimi Evropian pérpara datés sé
skadimit té késaj Marréveshjeje ose datés kur ndérprerja ose pérfundimi pérkatés 1 késaj
Marréveshjeje hyn né fuqi.

Neni 2
Lufta kundér parregullsive, mashtrimeve dhe veprave té tjera penale
qé€ cenojné interesat financiaré t€ Unionit

1. Komisioni Evropian dhe Zyra Evropiane Kundér Mashtrimit (OLAF) do té autorizohen té
kryejné hetime administrative, duke pérfshiré kontrolle dhe inspektime né vend, né territorin e
Shqipérisé. Kéto hetime do té kryhen né pérputhje me termat dhe kushtet e pércaktuara nga
aktet né fuqi té njé ose mé shumé institucioneve té€ Unionit.

2. Autoritetet kompetente shqiptare do té informojné Komisionin Evropian ose OLAF-in
brenda njé kohe té arsyeshme pér ¢do fakt ose dyshim qé u éshté sjellé né vémendje né lidhje me
njé parregullsi, mashtrim ose aktivitet tjetér té paligishém g€ cenon interesat financiaré té
Unionit.

3. Kontrollet dhe inspektimet né vend mund té kryhen né ambientet e ¢do personi fizik me
vendqéndrim ose person juridik té€ vendosur né Shqipéri dhe qé merr fonde té Bashkimit, si dhe
té ¢do pale té treté té€ pérfshiré né zbatimin e fondeve té Bashkimit me vendqéndrim ose té
themeluar né Shqipéri.

4. Kontrollet dhe inspektimet né vend do té pérgatiten dhe kryhen nga Komisioni Evropian
ose OLAF né bashképunim té ngushté me autoritetin kompetent shqiptar té caktuar nga qeveria
shqiptare. Autoriteti i caktuar duhet té njoftohet né njé kohé té arsyeshme pérpara pér objektin,
qéllimin dhe bazén ligjore té kontrolleve dhe inspektimeve, né ményré qé t€ mund té ofrojé
ndihmé. Pér kété qéllim, zyrtarét e autoriteteve kompetente shqiptare mund té€ marrin pjesé né
kontrollet dhe inspektimet né vend.

5. Me kérkesé té autoriteteve shqiptare, kontrollet dhe inspektimet né vend mund té kryhen sé
bashku me Komisionin Evropian ose OLAF-in.

0. Agjentét e Komisionit dhe stafi i OLAF-it do té kené akses né té gjithé informacionin dhe
dokumentacionin, duke pérfshiré té dhénat kompjuterike, mbi operacionet né fjalé, té cilat
kérkohen pér kryerjen e duhur té kontrolleve dhe inspektimeve né vend. Ata, né veganti, mund
té€ kopjojné dokumentet pérkatése.

7. Kur personi, subjekti ose njé palé tjetér e treté i reziston njé kontrolli ose inspektimi né
vend, autoritetet shqiptare, duke vepruar né pérputhje me rregullat dhe rregulloret kombétare, do
té ndihmojné Komisionin Evropian ose OLAF-in, pér t’i lejuar té pérmbushin detyrén e tyre né
kryerjen e njé kontrolli ose inspektimi né vend. Kjo ndihmé do té pérfshijé marrjen e masave té
duhura paraprake sipas legjislacionit kombétar, veganérisht pér té mbrojtur provat.

8. Komisioni Evropian ose OLAF do té informojné autoritetet shqiptare pér rezultatin e
kétyre kontrolleve dhe inspektimeve. Né vecanti, Komisioni Evropian ose OLAF do ti
raportojné, sa mé shpejt t€ jeté e mundur, autoritetit kompetent shqiptar ¢do fakt ose dyshim né
lidhje me njé parregullsi g€ u éshté sjellé né vémendje gjaté kontrollit ose inspektimit né vend.



9. Pa cenuar zbatimin e sé drejtés penale shqiptare, Komisioni Evropian mund té vendosé
masa administrative dhe penalitete ndaj personave juridiké ose fiziké t€ Shqipérisé qé marrin
pjesé né zbatimin e njé programi ose aktiviteti né pérputhje me legjislacionin e Bashkimit
Evropian.

10. Pér qgéllime té zbatimit té¢ duhur té kétj neni, Komisioni Evropian ose OLAF-i dhe
autoritetet kompetente shqiptare do té shkémbejné rregullisht informacion dhe me kérkesé té
njérés prej paléve té késaj Marréveshjeje, do té konsultohen me njéri-tjetrin.

11. Pér té lehtésuar bashképunimin efektiv dhe shkémbimin e informacionit me OLAF-in,
Shqipéria do té caktojé njé piké kontakti.

12. Informacioni i shkémbyer ndérmjet Komisionit Evropian ose OLAF-it dhe autoriteteve
kompetente shqgiptare do té béhet, duke pasur parasysh kérkesat e konfidencialitetit. Té dhénat
personale, té pérfshira né shkémbimin e informacionit, do t€ mbrohen né pérputhje me rregullat
né fuqi.

13. Autoritetet shgiptare do té bashképunojné me Prokuroriné Publike Evropiane pér ta lejuar
té pérmbushé detyrén e saj pér té hetuar, ndjekur penalisht dhe sjellé para gjykimit autorét dhe
bashképunétorét e veprave penale qé cenojné interesat financiare t€é Bashkimit Evropian né
pérputhje me legjislacionin né fugi.

Neni 3
Rimékémbja dhe zbatimi

1. Vendimet e miratuara nga Komisioni Evropian qé vendosin njé detyrim monetar ndaj
personave juridiké ose fiziké t€ ndryshém nga shtetet né lidhje me ndonjé pretendim qé rrjedh
nga Programi, do té€ jené t€ detyrueshme né Shqipéri. Urdhri i ekzekutimit i bashkélidhet
vendimit, pa asnjé formalitet tjetér pérveg verifikimit té vértetésisé sé vendimit nga autoriteti
kombétar i caktuar pér kété qgéllim nga Qeveria e Shqipérisé. Qeveria e Shqipérisé do t'i béjé té
njohur Komisionit dhe Gjykatés sé Drejtésisé té Bashkimit Evropian autoritetin e saj kombétar
té caktuar. Né pérputhje me nenin 4 té késaj shtojce, Komisioni Evropian ka té drejté t'u njoftojé
kéto vendime té detyrueshme drejtpérdrejt personave me vendqéndrim dhe personave juridiké té
vendosur né Shqipéri. Zbatimi do t€ béhet né pérputhje me ligjin dhe rregullat e procedurés
shqiptare.

2. Vendimet dhe urdhrat e Gjykatés sé Drejtésisé sé Bashkimit Evropian t€ dhéna né zbatim
té€ njé klauzole arbitrazhi, té pérfshiré né njé kontraté ose marréveshje né lidhje me programet,
aktivitetet, veprimet ose projektet ¢ Unionit, do t€ jené té zbatueshme né Shqipéri né té njéjtén
ményré si vendimet e Komisionit Evropian té pérmendura né paragrafin 1.

3. Gjykata e Drejtésisé e Bashkimit Evropian ka juridiksion pér té€ shqyrtuar ligishmériné e
vendimit té¢ Komisionit, t€ pérmendur né paragrafin 1 dhe pér té pezulluar zbatimin e tij.

Megjithaté, gjykatat e Shqipérisé do té kené juridiksion pér ankesat se zbatimi po kryhet né
ményré té parregullt.

Neni 4
Komunikimi dhe shkémbimi i informacionit

Institucionet dhe organet e Bashkimit Evropian té pérfshira né zbatimin e Programit ose né
kontrollet mbi até program, kané té drejté té komunikojné drejtpérdrejt, duke pérfshiré
népérmjet sistemeve elektronike té shkémbimit, me ¢do person fizik me vendqéndrim ose
person juridik t€ vendosur né Shqipéri dhe qé merr fondet e Unionit, si dhe ¢do palé té treté té
pérfshiré né zbatimin e fondeve té Unionit me vendqéndrim ose t€ vendosur né Shqipéri. Kéta
persona, subjekte dhe palé mund t'u paraqgesin drejtpérdrejt institucioneve dhe organeve té
Bashkimit Evropian té gjithé informacionin dhe dokumentacionin pérkatés qé u kérkohet té
paragesin né bazé t€ legjislacionit t&¢ Bashkimit Evropian té zbatueshém pér programin e Unionit
dhe té kontratave ose marréveshjeve té lidhura pér zbatimin e kétij programi.



